Skólanefnd Grunnskólans í Hveragerði
Fyrsti fundur nýkjörinnar skólanefndar Grunnskólans í Hveragerði, kjörtímabilið              2006 – 2010, var haldinn í Grunnskólanum 28. ágúst 2006 kl. 17:00

Mættir voru undirritaðir: Ragnhildur Hjartardóttir, Helga Sigurðardóttir, Sigurður Einarsson, Ellen Ýr Aðalsteinsdóttir, Róbert Hlöðversson, Anna Björg Níelsdóttir, Dagbjört Helga Guðmundsdóttir, Sigurbjörg Sara Sveinsdóttir,Inga Lóa Hannesdóttir, Garðar Rúnar Árnason, Páll Leó Jónsson og Aldís Hafsteinsdóttir bæjarstjóri.
Dagskrá:

1. Kosning í embætti

2. Skýrsla skólastjóra

3. Önnur mál

Aðstoðarskólastjóri setti fund og bauð nefndarmenn velkomna til starfa og væntir hann góðs samstarfs við nefndarmenn. Einnig bar hann góðar kveðjur frá skólastjóra, Guðjóni Sigurðssyni, sem staddur var erlendis.
Engar athugasemdir voru gerðar við fundarboðið.
1.Kosning formanns, varaformanns og ritara.
Ragnhildur Hjartardóttir var kjörinn formaður.

Dagbjört Helga Guðmundsdóttir var kjörinn varaformaður.

Sigurður Einarsson var kjörinn ritari.

Öll hlutu þau einróma kosningu.

Formaður tók við stjórn fundarins.
2. Skýrsla skólastjóra.
Skóladagatal 2006 – 2007 afhent og kynnt fundarmönnum.

Kennarar og aðrir starfmenn skólans komu til starfa 15. ágúst. Skólasetning var 22. ágúst og kennsla hófst samkvæmt stundaskrá 23. ágúst. Í skólanum eru um 400 nemendur.

Sú nýbreytni kom til framkvæmda að boða alla nýja nemendur í 2.- 10. bekk ásamt foreldrum þeirra til sérstaks kynningarfundar á sal skólans. Þar kynnti skólastjóri helstu atriði varðandi starfsemi skólans svo og matráður og ritari. Umsjónarkennarar sýndu skjólstæðingum sínum húsnæði skólans og þeirra heimastofu.
Dagana 10. og 11. ágúst sátu allmargir kennarar skólans námskeið þar sem sérstaklega var fjallað um einstaklingsmiðað nám og eru uppi áform um að taka ákveðin skref í vetur í því samhengi.
Á starfsdögum var kennurum kynnt starfsemi Gaulverjaskóla ( Artið ) og sú hugmyndafræði sem hann starfar eftir, einnig var sérstaklega fjallað um barnavernd og félagsmálaþjónustu.

Samstarfsverkefnið Sunnan 3 hóf göngu sína en þar geta foreldrar með rafrænum hætti skráð börn sín í Skólasel, mötuneyti og einnig er gefinn kostur á að skipta um skóla.

Undirbúningur er hafinn við Frístundaskólann en meginmarkmið hans er að nemendum í 
1.- 4. bekk sé boðið upp á samfellda dagskrá þar sem fléttað er við hefðbundinn skóladag tónlistarnámi, heimanámi, íþróttaiðkan og félagsstarfi nemenda.
Heimanám barnanna verður í umsjá grunnskólakennara, danskennari mun vinna með hópnum a.m.k. tvisvar í viku, íþróttafélagið Hamar er að vinna að tímaniðurröðun þessa hóps auk þess sem ýmis konar námskeiðshald er í skoðun.
Í vetur verður starfrækt Listasmiðja í 5. – 7. bekk. Eru allir nemendur í árganginum á sama tíma í smíði, textilmennt, myndmennt og heimilisfræði. Hugmyndin á bak við listasmiðjuna er sú að nám nemenda verði í meiri samfellu í hverri grein. Talsverður sveigjanleika skapast með þessu fyrirkomulagi til fjölbreyttari kennsluhátta.

Danskennsla verður í 1.- 4. bekk og enskukennsla mun í fyrsta skipti hefjast í 4. bekk. Lífsleikni í 8. – 10. bekk er höfð á sama tíma fyrir alla árganga sem gefur ýmsa samstarfsmöguleika innan árgangsins og milli árganga.

3. Önnur mál.

Aldís vakti athygli fundarmanna á slóðinni www.samband.is þar sem finna má gagnlegar upplýsingar um flest það sem snýr að skólastarfi auk þess sem hún vakti sérstaka athygli á      “ Handraðanum “ sem er upplýsinganáma fyrir skólanefndarfólk.

Aldís kynnti þær hugmyndir sem uppi eru varðandi vinnu við skólastefnu Hveragerðisbæjar en umsjónarmaður þess verkefnis verður Ólafur H. Jóhannsson lektor við KHÍ.

Staða framkvæmda við skólalóðina rædd en stefnt er að verklokum 15. september 2006.

Almenn umræða um næstu byggingaráfanga við Grunnskólann.
Skoðunarferð um skólann og fundi slitið úti í mjólkubúi kl. 19:30.

